ԱՄՓՈՓԱԹԵՐԹ
«Ազգային համագործակցություն հիմնադրամ ստեղծելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների
	հ/հ
	Ներկայացված մարմնի անվանումը
	Ներկայացված առարկությունները և առաջարկությունները
	Մեկնաբանություն

	1.
	ՀՀ սփյուռքի նախարարություն
(01/19.1/1938-10  07.09.2010թ.)
	Առաջարկություններ և առարկություններ չկան:
	Ընդունվել է ի գիտություն

	2.


	ՀՀ մշակույթի նախարարություն
(05/5/3149-10 11.09.2010թ.)

	1. Որոշման նախագիծը լրամշակել` հիմնադրամը Հայաստանի Հանրապետու​թյան կողմից միանձնյա հիմնադրելու նպատակահարմարության առու​մով, քանի որ ոչ որոշման նախագծից, և ոչ տեղեկանք-հիմնավորումից չի երևում «Ազգային համագործակցություն» հասարակական կազմակերպության դերը կամ դրա գոր​ծու​նե​ու​թյան կապը (կարևորությունը) հիմնադրամի հիմնադիր լինելու գործում, ինչպես նաև չի նշվում ՀԿ-ի որևէ գործողություն (պար​տա​վորություն)` կապված հիմնադ​րա​մի հիմնադրման գործընթացի և դրա հետա​գա գործունեության հետ:
2. Անհասկանալի է տեղեկանք-հիմնավորման մեջ նշված “հանրային-մաս​նա​վոր համագործակցության սկզբունքը» այն դեպքում, երբ հիմնադրամը ստեղծ​վում է միայն պետության և հասարակական կազմակերպության կողմից:
3.  Որոշման նախագիծը համապատասխանեցնել Հիմնադրամների մասին» Հայաստանի Հանրապետության օրենքի 13-րդ հոդվածի պահանջներին, այն է` որոշմամբ հաuտատել հիմնադրամի կանոնադրությունը և որպես հավելված կցել դրա տեքստը, որոշմամբ նշանակել հիմնադրամի գործադիր մարմնի ղեկավարի ժամանա​կա​վոր պաշտոնակատարին:

4. Որոշման նախագծում կամ դրա տեղեկանք-հիմնավորման մեջ անհրաժեշտ է պարզաբանել (մանրամասնել) «Ազգային համագործակցության ցանց» կայք-պոր​տալի ձևը, իրավական կարգավիճակը, կառուցվածքը, ստեղծման և գործելու սկզ​բունք​ները, նպատակներն ու առանձնահատկությունները, դրա ստեղծմամբ լուծ​վող խնդիրները և այլն: Այլա​պես անհասկանալի է` ինչու հասարակ կայք-պորտալի “ձևա​վորման համար»  ան​հրաժեշտ է պետության մասնակցությամբ հիմնադրել մի առանձին հիմնադրամ, այն էլ` անո​րոշ գործառույթներով, շահառուներով, հոգաբար​ձուների խորհրդով և ֆինան​սա​վորման աղբյուրներով:
5. Որոշման նախագծի տեղեկանք-հիմնավորումից երևում է, որ հիմնադ​րամի միակ շահառուն է լինելու «Ազգային համագործակցության ցանց»  կայք-պոր​տալը, որի «ձևավորման համար հանրային-մասնավոր համագործակցության սկզ​բուն​քով կազմավորվում է»  հիմնադրամը, ինչը հակասում է «Հիմնադրամների մա​սին»  Հա​յաս​տանի Հանրապետության օրենքի 4-րդ հոդվածի 2-րդ մասի պահանջ​ներին` «Հիմնադրամի շահառուներ են համարվում ֆիզիկական և իրավաբանական այն ան​ձինք, որոնց oգտին, հիմնադրամի կանոնադրությանը համապատաuխան, կա​րող են կատարվել կամ կատարվել են որոշակի վճարումներ, մատուցվել ծառա​յու​թյուն​ներ կամ նրանց փոխանցվել հիմնադրամի գույքի որոշ մաuը:»:
6. Որոշման նախագծի ներկայացված ձևն իր իմաստով կարող է որակավորվել որպես «Հիմնադրամների մասին» Հայաստանի Հանրապետության օրենքի 12-րդ հոդ​վածի 4-րդ մասի պահանջների`«Հիմնադրամի հիմնադիրներ չեն կարող լինել պե​տա​կան կամ տեղական ինքնակառավարման մարմինները» խախտում, քանի որ հիմ​նադրի բոլոր լիազորությունները փաստորեն փոխանցվում են պետական մարմին հան​​դիսացող Հայաստանի Հանրապետության էկոնոմիկայի նախարարությանը, իսկ Կառավարությունը սոսկ սահմանում է հիմնադրամի անվանումը և հատ​կաց​նում որոշ գումար` նույնիսկ չսահմանելով դրա նպատակը:


	Չի ընդունվել:

 «Ազգային համագործակցություն» հասարակական կազմակերպությունը դեռևս 2009 թվականին ՀՀ նախագահին էր ներկայացրել հեռահաղորդակցման միջոցների ներգրավմամբ Հայաստան-Սփյուռք կապերի ամրապնդման մի ծրագիր, որը արժանացել էր  ՀՀ վարչապետի և ՀՀ սփյուռքի նախարարի դրական կարծիքին: Եվ այդ իսկ պատճառով նպատակահարմար է, որ հիմնադրամի հիմնադիր լինի նաև  «Ազգային համագործակցություն» հասարակական կազմակերպությունը:
Չի ընդունվում: Քանի որ Հիմնադրամը գործելու է  հանրային-մաս​նա​վոր համագործակցության սկզբունքից ելնելով:

Չի ընդունվել, քանի որ ՀՀ էկոնոմիկայի նախարարին է վերապահվել ՀՀ կառավարության բոլոր լիազորությունները հանդես գալու իր անունից, որպես հիմնադրամի հիմնադիր և հանձնարարվել է ՀՀ էկոնոմիկայի նախարարին սույն որոշումն ուժի մեջ մտնելուց հետո երկամսյա ժամկետում «Ազգային համագործակցություն» հասարակական կազմակերպության հետ համատեղ հաստատել հիմնադրամի կանոնադրությունը:
Չի ընդունվել: «Ազգային համագործակցության ցանց» կայք-պոր​տալի ձևը, իրավական կարգավիճակը, կառուցվածքը, ստեղծման և գործելու սկզ​բունք​ները, նպատակներն ու առանձնահատկությունները, ինչպես նաև Հիմնադրամի գործառույթները, շահառուները սահմանված են Հիմնադրամի կանոնադրությամբ:

Չի ընդունվել:

Հիմնադրամի կանոնադրության 1.5 կետով սահմանված է, թե ովքեր են համարվում Հիմնադրամի շահառուները: Դրանք են` ՏՆՏ ոլորտից օգտվել ցանկացող ՀՀ, Արցախի և հայկական գաղթօջախների բնակիչները, այդ թվում` սոցիալապես անապահով խավերի ներկայացուցիչները, օտար լեզուներին բավարար չափով չտիրապետող միջին և ավագ սերնդի ՀՀ քաղաքացիները, ՏՆՏ ոլորտում իրենց գործունեությունը ծավալող կազմակերպությունները, ՏՆՏ ոլորտում առկա հնարավորությունների օգտագործմամբ իրենց գործունեությունը ծավալող կազմակերպությունները` փոքր և միջին ձեռնարկատիրությամբ զբաղվող սուբյեկտները: Նրանք համարվում են իրավաբանական և ֆիզիկական անձինք, ուստի չի հակասում “Հիմնադրամների մասին» Հայաստանի Հանրապետության օրենքի 12-րդ հոդ​վածի 4-րդ մասի պահանջներին:
Չի ընդունվել:

Հիմնադրամի հիմնադիրը համարվում է ՀՀ կառավարությունը և «Հիմնադրամների մասին» Հայաստանի Հանրապետության օրենքի 10-րդ հոդվածի 4-րդ մասի համաձայն Հայաuտանի Հանրա-պետության կամ համայնքի կողմից կամ դրանց

 մաuնակցությամբ հիմնադրամի հիմնադրումն իրականացվում է համապատաuխանաբար

 Հայաuտանի Հանրապետության կառավարության որոշմամբ կամ համայնքի ղեկավարի

 որոշմամբ` համայնքի ավագանու հաuտատմամբ: Ուստի ՀՀ կառավարության որոշմամբ էլ իր անունից լիազորված է հանդես գալ ՀՀ էկոնոմիկայի նախարարությունը:

	3.
	ՀՀ ֆինանսների նախարարություն

(1/12.1-2/6924-10 16.09.2010թ.)
	1. «Հիմնադրամների մասին»  Հայաստանի Հանրապետության օրենքի 13-րդ հոդվածի 2-րդ մասի համաձայն Հայաստանի Հանրապետության մասնակցությամբ հիմնադրամների հիմնադրման մասին կառավարության որոշումը պետք է պարունակի նաև դրույթներ հիմնադրի անունից հանդես եկող պետական կառավարման մարմնի (մարմինների) մասին: Նախագծի 2-րդ կետով ՀՀ էկոնոմիկայի նախարարին հանձնարարվում է Նախագիծն ուժի մեջ մտնելուց հետո 2-ամսյա ժամկետում  հաստատել ստեղծվող հիմնադրամի կանոնադրությունը: Առաջարկում ենք Նախագիծը խմբագրել` հստակ սահմանելով, որ պետական կառավարման մարմիններից հիմնադրի անունից հանդես է գալու ՀՀ էկոնոմիկայի նախարարությունը:

2. «Հիմնադրամների մասին» Հայաստանի Հանրապետության օրենքի 3-րդ հոդվածի 1-ին մասի համաձայն հիմնադրամ է համարվում քաղաքացիների և (կամ) իրավաբանական անձանց կամավոր գույքային վճարների հիման վրա ստեղծված և անդամություն չունեցող ոչ առևտրային կազմակերպությունը: Ելնելով վերոգրյալից առաջարկում ենք Նախագծի 3-րդ կետում հստակեցնել, որ ՀՀ կառավարության պահուստային ֆոնդի հաշվին հիմնադրամին  տրամադրվող գումարը հատկացվում է որպես կամավոր գույքային ներդրում:

3. Նախագծի 3-րդ կետի առնչությամբ հայտնում ենք, որ ՀՀ կառավարության պահուստային ֆոնդի առկա միջոցների սղության պատճառով Նախագծով նախատեսվող 3500.0 հազ. դրամ միջոցների հատկացումը գտնում ենք ոչ նպատակահարմար: 

4. Միաժամանակ հայտնում ենք, որ Նախագծում բացակայում է նախատեսվող միջոցների հատկացման ժամանակացույցը և տնտեսագիտական դասակարգման հոդվածը:

	Ընդունվել է : Կատարվել է համապատասխան փոփոխություն :

Ընդունվել է : Կատարվել է համապատասխան փոփոխություն :

Ընդունվել է ի գիտություն :

Ընդունվել է :



	4.
	ՀՀ արդարադատության նախարարություն

(4019-10, 2010-11-03թ.)
	1. «Ազգային համագործակցություն հիմնադրամ ստեղծելու  մասին» Հայաստանի Հանրապետության կառավարության որոշման նախագծի 2-րդ կետում «Հիմնադրի» բառն անհրաժեշտ է փոխարինել «Հայաստանի Հանրապետության» բառերով:

2. Հիմնադրամի կանոնադրությունում անհրաժեշտ է հստակ թվարկել հիմնադրամի կողմից անձամբ իրականացվող ձեռնարկատիրական գործունեության տեսակները:


	Ընդունվել է , կատարվել է համապատասխան փոփոխություն :
Ընդունվել է , կատարվել է համապատասխան փոփոխություն :


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
  ԷԿՈՆՈՄԻԿԱՅԻ ՆԱԽԱՐԱՐ                                                                                                                                    
               ՏԻԳՐԱՆ ԴԱՎԹՅԱՆ
